
 Ta 7 lia, 8 lia, 9 lia, 10 lia, le eme afima, oo, míatɔwo! Mitsɔ
miaƒe nuŋlɔti kple pepa, kple nusianu, ɖe alɔdzi, elabena mexɔ

se be Aƒetɔ le ɣeyiɣi dzeani aɖe na ge mí. Azɔ míele…
218 Paulo le Aƒetɔ Yesu dom ɖe dzi, hele edam, ɖe tsitrenɔƒe nu.
Azɔ, ne míewu esia nu fiẽ sia la, Kwasiɖagbe ŋdi la…Esi ƒe akpa
gãtɔa ava bla tututu kpakple Kwasiɖagbe ŋdi ƒe Gbedeasi la, elabena
enye “sabat domemamã.” Numae nye nyabiase gãa ɖe le Sabattɔwo
dome egbe. Ke makpe mi katã be miava Kwasiɖagbe ŋdi. Hena, ekae
le teƒe, Memleɖagbe alo Kwasiɖagbe, hena subɔsubɔ? Nuka Biblia
gblɔ kuɖe eŋuti? Ke ale la, eɖanye…Agbalẽ sia le mamã dem se
la kple amenuveve dome, eye Wòle ɖesiaɖe dam ɖe eƒe teƒe. Se la
wotsɔ he Hebritɔwoe, eye Paulo tsɔ se la, nɔ dɔ si amenuveve wɔ la
gblɔm fia wo.
219 Azɔ, mina míakpɔ gɔmeɖoɖo suea ɖe ko fifia. Míele egɔme dze
ge le megbe.
220 Le mɔa ɖe nu la, meƒle nuxlẽgaŋkui. Ɖewomahĩ mate ŋu…Ne eva
me be mekli nu—nu fiẽ sia la, matsɔ wo. Minyaa keŋkeŋ la mezu…
ƒe eve koe susɔ nam be maxɔ ƒe blaatɔ,̃ eye nyemegale nu kpɔm abe
tsã ene o, ne ete ɖe ŋunye. Ne nye nukpɔkpɔ me…mede asi dzesi
dedee bena nyatiawo le flufluflu, mesusu be nye ŋkue le gbagbam.
Meyi be woadom kpɔ. Dɔkita gblɔ be, “Kpao. Deko eto ƒe blaene ŋu,
vinye.” Enyo, egblɔ be, ne menɔ agbe tsi kaka la, ate ŋu agagbɔ va
ake, nukpɔkpɔ ma ƒomevi agaɖo asiwò ake. Egblɔ be, “Azɔ, nàte ŋu
axlẽ wò Biblia ne èhee ɖe megbe tso gbɔwòa?”
221 Mebe, “Ɛ.̃”
222 Egblɔ be, “Le ɣeyiɣia ɖe megbe la, wò abɔ magadidi fũ o.”
223 Eye ale me—mekpɔ mɔ azɔ, le nusɔsrɔ̃ sia me, bena ma…
Collins ƒe Biblia sue sia ƒe nuŋɔŋlɔ lolo nyuie. Mate ŋu akpɔe nyuie
ŋutɔ. Gake ne míeva ɖo teƒe gã, goglowo afisi wòle be míatsɔ
Nubabla Yeyea kple Xoxoa, ahablae ɖedu. Scofield vitɔa le asinye.
Eye Scofield Biblia mãm, eƒe nudedzesiwo. Nyemegaxlẽna Scofield ƒe
dzesidedewo azɔ o, elabena nyemewɔ ɖeka kple Scofield le eƒe—eƒe
susu geɖewo me o. Gake me—me lɔña alesi woɖoa nuwoe, elabena
eƒe…enɔ asinye ɣeyiɣi didi aɖe, eye mexlẽe, ʋuu ale gbegbe be,
menya alesi mate ŋu ake ɖe nye tanya ŋu.



66 HEBRITƆWO ƑE AGBALẼ

224 Esia le yeye nam keŋ, na nufiafia, eye nyemenye nufiala kakaka
o. Gake, mido dzi tsɔm sẽ ko, magblɔ Nyateƒe la na mi zi alesi menya
Esia ko, alekee hã.
225 Azɔ, Agbalẽ sia nye Paulo, miɖo ŋku dzi be, enye…Aleke
míekpɔe ɖo? Enye nufiala gã, be woatsɔ dze egɔme, alo agbalẽnyala
gã aɖe. Eye wòxɔ hehe le Nubabla Xoxoa me. Ɖe amea ɖe ate ŋu
agblɔ nam fifia amesi míekpɔ be enye eƒe nufiala? [Ƒuƒoƒea gblɔ
be, “Gamaliel.”—Tala.] Gamaliel, nufiala nyanyɛwo dometɔ ɖeka le
ŋkeke ma me. Eye emegbe Paulo, míekpɔ bena, gbeɖeka la…
226 Hafi woyɔe be Paulo la, ɖe amea ɖe ate ŋu agblɔ nusi nye eƒe ŋkɔ
nama? [Ƒuƒoƒea gblɔ be, “Saul.”—Tala.] Saul. Ke enye ameŋkuta gãa
ɖe le Yerusalem, subɔsubɔ ƒe ameŋkuta. Eye eva zu ame—ame aɖe si
xɔ hehe nyuie, subɔsubɔ ƒe ame. Ate ŋu ado gbe vovovo ene alo atɔ,̃
eye enye ame aɖe si nyanu ŋutɔ. Enyo, ɖe eƒe sukudede kple nunya
la kpe ɖe eŋua? O. Egblɔ be ele be yeaŋlɔ be nusiwo katã yenya, be
yeasrɔ̃ Kristo.
227 Ale míkpɔ bena, ekema, mehiã amesi nyanu alo amesi de suku
o. Ehiã a—ame aɖe si lɔ̃ be yeabɔbɔ ye ɖokui le Mawu ŋku me, meka
alesie o.
228 Ɖe mienya be Dwight Moody nye—nye agbalẽmanyala keke,
eƒe nuŋɔŋlɔwo dahe sigbe nyemenya nuka o. Ele be woadzra eƒe
gbedeasiwo ɖo, ɣesiaɣi. E—enye agbalẽŋlɔla aɖe si dahe ŋutɔ,
agbalẽmanyala gbegbe.
229 Ɖe mienya be Petro kple Yohanes, le Biblia me la, wonye
agbalẽmanyalawoa vaseɖe esi womate ŋu aŋlɔ woa ŋutɔwo ƒe ŋkɔ o,
eye ne wotsɔ ɖo wo ŋku me hã womanyae oa? Apostolo Petro, amesi
si Fiaɖuƒe la ƒe safuiwo le, mate ŋu anya eƒe ŋkɔ ne woŋlɔe daɖe eƒe
ŋku me o. Mibu eŋu kpɔ. Biblia gblɔ, bena, “Enye amemanyanu kple
agbalẽmanyala.” Ekema, ema nam mɔnukpɔkpɔ. Amen. Ẽ, amegã.
Ema yi to ke, be woakpɔ be Mawu te ŋu wɔ na amea ɖe nenema.
230 Azɔ, ke míekpɔ bena, kasia Paulo nya wɔ numetoto gã ma ko la…
medi be mabia mi se. Ɖe wònye numetoto aɖe be wòava Kristo gbɔa?
Ɖe amesiame wɔna numetotoa? [Ƒuƒoƒea gblɔ bena, “Ẽ.”—Tala.] Ẽ,
amegã. Ẽ, amegã. Dzidzi wònye. Numetoto wònye. Ke ale míenɔ
Lutherian Sukukɔkɔ me, eteƒe medidi o…
231 Gomekpɔkpɔ su asinye ɣetrɔ sia, metsi megbe, ele be manɔ afima
ga wuieve, hena ŋudɔ nuɖuɖu kple—kple Tom Haire. Ame nenie
se eŋkɔ kpɔ, Irishtɔ, xɔŋkɔ, aʋawɔla le gbedodoɖa me? Ke enɔ kple
Nɔviŋutsu Epp, le eƒe ɖoɖo la me, eye edze le teƒe geɖewo le Amerika
afii. Ke nye kpli míeɖu nu egbe. Eye míenɔ…ke metsi megbe anɔ abe
gaƒoƒo etɔ̃ kloe. Eƒo abe ga etɔ̃ kple afã, esusɔ minuti wuiatɔ̃ na ga

ene, esime míeɖu nua. Gake esɔ gbe. Eye míenɔ dze ɖom le nusiawo
ŋu, kuɖe alesi Yesu Kristo nye Ta na nuwo katã la.
232 Azɔ, esi Paulo kpɔ nusia la, ewɔ numetoto sia. Eye hafi wòaxɔ
numetoto sia la, ele be wòagatrɔ yi Biblia gbɔ. Eye míekpɔ bena eya—
bena eya dzo heyi ɖe dukɔ bubu me, eye afima wònɔ ƒe etɔ̃ sɔŋ, hele
Ŋɔŋlɔ la dim, be yeakpɔ ɖa be eƒe numetoto le eteƒe mahã.
233 Azɔ, míede dzesi bena nu gã aɖe li be wòakpe akɔe. Ele nɛ be
wòatrɔ va agblɔ na eƒe hame la, na amewo katã bena, nusiwo katã
yome yeti tsã la nye nyateƒe.
234 Ɖe wòle be nàwɔ nane nenema? Kakaɖedzitɔe, mí katã kloe, ele
na mí be míatrɔ yi agblɔ be, “Amesiwo míeyɔna be ‘mimlila kɔkɔewo
la,’ wova ke ɖe eŋu be, wole teƒe.” Mikpɔea? Eyae ma. Ele be míatrɔ
yi. Eye nusiwo míetsri kpɔ tsã la, azɔ míelɔ̃ wo. Eya nye dzimetɔtrɔ,
nu saga, basa aɖe.
235 Azɔ, mewɔ nyagbɔgblɔ ma, kuɖe “mimlila kɔkɔe ŋu.” Numa
ƒomevia ɖeke meli o. Naneke meli nenema o. Gake, woyɔna
amemawo be, kɔkɔenyenye ƒe amewo. Ke wonye mimlila kɔkɔewo.
Naneke meli nenema tɔgbe o. Nuŋɔŋlɔ aɖeke meli kuɖe hamea ɖeke
ŋu si ŋlɔ ŋkɔ kpɔ nenema, zi alesi mate ŋu akpɔ, le kɔmahatsɔŋkɔ
vovovo alafa asieke blaadẽ kple edzivɔwo nane, siwo li me la o.
Kɔmahatsɔŋkɔa ɖeke meli nenema nye mimlila kɔkɔe o. Enye ŋkɔ
aɖe—aɖe ko si abosam tsɔ ta ɖe Hame la ŋu.
236 Gake woyɔna wo, le ŋkeke ma me bena…Ame nenie nya alesi
woyɔa wo le Paulo ƒe ŋkeke me? Kɔmamãtɔwo. Minya kɔmamãtɔ ƒe
gɔmeɖeɖea? “Tsukuku.” Enye amesiwo kutsu. Eyata, ɖeko woayɔm
be “mimlila-kɔkɔe” abe “kɔmamãtɔ ene.” Miawo ya ɖe? Ekema ne
wo—woyɔ wo nenema, eye wodzɔ dzi la!

Ke nuka Yesu gblɔ na mí be míawɔ le eŋu? Egblɔ be, “Dzi na dzɔ
mi, eye mitso aseye fũ; elabena miaƒe fetu sɔgbɔ le Dziƒo, elabena
nenema ke wotsi nyagblɔɖila siwo dze mia ŋgɔ la yomee.” Wowɔe.
237 Egblɔ be, “Mitso aseye fũ.” Nusianu si li fũ la nye esi “dedzi
bobobo,” akpɔ dzidzɔ vavã. Eye nusrɔl̃awo, esi wokpɔ wo be wodze
atsɔ Yesu ƒe Ŋkɔ ƒe ŋukpe la, wodzɔ dzi kple dzidzɔ gã bena wote ŋu
tsɔ Eƒe Ŋkɔ ƒe ŋukpe.
238 Eye egbe, ame geɖewo egbe hã, ne eva me be woyɔ wo be
mimlila kɔkɔe la, woade ta anyi be, “Míatɔwo! Ɖewomahĩ meda ƒu,
tsɔ dze egɔme.”

Gake dzi dzɔ wo ɖe eta, “Oo, míatɔwo, be míatsɔ Ŋkɔ la!”
239 Ke azɔ, le ƒe alafa evelia me la, woyɔ wo be atitsogatsɔlawo.
Ɣemaɣie Kristotɔwo tsɔna atitsoga ɖe megbe, be woafia be woklã

yewo kpakple Kristo. Woyɔna wo be atitsogatsɔlawo. Azɔ menya be
Katolikotɔwo yɔa wo ɖokuiwo nenema, gake ema menye Katoliko
hamea me ye o. Enye Protestante hamea me hafi woava yɔe be
Protestante hame. Metsi tre ɖe naneke ŋu wu nuvɔ̃ o. Nusi ta
woyɔnɛ egbe be Protestante hame enye be etsi tre ɖe—ɖe Katoliko
ƒe nuɖoanyi la ŋu. Gake enye…Kokoko, eganye, esi memã kɔ o le
ɣeyiɣi ma, si woyɔ be atitsogatsɔlawo.
240 Esu ko be miatsɔ Josephus ƒe ŋutinya kple nuŋlɔla mamleawo,
eye Hislop ƒe Babylon Eveawo hã, kple bubuawo, eye miakpɔ bena
ele teƒe, bena womenye hame aɖeke gobi o. Ɖoɖowɔha gbãtɔ, si nɔ
anyi kpɔ la, enye Katoliko hame, anɔ abe ƒe alafa etɔ,̃ le apostolo
mlɔetɔawo ƒe—ƒe dɔwɔwɔ ƒe megbe. Emegbe le ƒe alafa etɔw̃o lɔƒo
la, Katoliko hame la wɔ ɖoɖo. Eye yometiti dze egɔme, si kplɔ
amewo de Katoliko hamea me akpasesẽe, eye hamea kple dziɖuɖua,
wowɔ ɖeka.
241 Emae nye, nusi woyɔ be, Constantino ƒe dzimetɔtrɔ, tso
trɔs̃ubɔsubɔ va Katolikosubɔsubɔ me la megbe. Gake, ne amea ɖe xlẽ
eƒe ŋutinya kpɔ la, metrɔ dzime o, nusiwo wòwɔ la. Oo, míatɔwo! Nu
ɖeka wòwɔ nye subɔsubɔnu la enye be etsɔ atitsoga ɖo Sophia Kɔkɔe
ƒe gbedoxɔ dzi. Eyae nye nu ɖeka hɔ̃ si wòwɔ, ne ewɔ nane kpɔ nye
subɔsubɔnu la. Enye ame—ame madzemadze. Gake woyɔe be eƒe—
eƒe dzimetɔtrɔ. Ne woatsɔe asɔ la nenema ke nanewo si woyɔna be
dzimetɔtrɔ la le egbe.
242 Azɔ, gake, míekpɔ bena, esi Paulo trɔ dzime hewɔ numetoto vavã
sia la, ɖe wògbugbɔ ɖe megbe koŋ.

Ke, minyaa, dzimetɔtrɔ gɔme enye “agbugbɔ ɖe megbe.” Èle mɔ
sia dzi yina, eye ètrɔ gbugbɔ ɖota mɔ sia dzi. Ẽ, amegã. Enye agbugbɔ
ɖe megbe, atrɔ dze ŋgɔe.
243 Ke Paulo, kasia wònya trɔ dzime ko la, hafi wòate ŋu wɔ eƒe
numetoto la…Azɔ, ewɔ numetoto dzeani aɖe.

Azɔ, mexɔe se be, ne miexɔ Kristo, abe miaƒe Ɖela tɔxɛ ene la,
enye numetoto. Mexɔ se be, nyanya be wotsɔ wò nuvɔw̃o ke la ƒe
dzidzɔ, ayɔ wò dzi me, geɖe fũ.
244 Gake la ne Gbɔgbɔ Kɔkɔe yayra ɖi va la, ema nye numetoto,
Dzidzi yeye ma, si màŋlɔ be akpɔ o. Azu Mawu ƒe Vi. Ke esia nye
nusi wɔnɛ…

“Aleke nèwɔ nya esia, Nɔviŋutsu Branham?”
245 Azɔ, nusiawo nye nufiafia ƒe nusɔsrɔw̃o. Ame geɖewo,
Metodistetɔwo, di be yewoagblɔ be “Wodo aƒa esime woxɔ Esia.”
Enyo, ema sɔ gbe. Ne èxɔ Esia, hedo aƒa la, enyo. Esi èdo aƒa la, menye
dzesi be exɔ Esia o, elabena ame geɖewo do aƒa ke womexɔ Esia o.

246 Pentekosteawo gblɔ be, “Woƒo nu kple aɖeyeyewo. Woxɔ Esia.”
Ema sɔ gbe. Ne èƒo nu kple aɖeyeyewo, eye exɔ Esia la, esɔ gbe.
Gake nàte ŋu aƒo nu kple aɖeyeyewo eye kokoko la màxɔ Esia o.
Nenemaea?
247 Eyata, mikpɔea, le esiawo katã megbe la, atso ku me ayi Agbe
me ƒe numetoto ye; ne nu xoxoawo katã ku, eye nuwo katã zu yeye.
Kristo zu nu vavã. Nu xoxowo abu ɖa, ŋutilã ƒe ke xoxoawo. Ènya
alesi nàwɔ aho ke aɖe ɖa? Tsã míetsɔna kodzoegã azɔ ɖo egbɔ ko,
anɔ ekum vaseɖe esi suea ɖeke magasusɔ ɖe eme o. Eye wogblɔ be,
“Ne veve heliheli ƒe ke aɖe mie le mewò la, hoe ƒugbe.” Ele teƒe. Ke
emae nye nusi Gbɔgbɔ Kɔkoe wɔna, ehona kewo katã ƒua gbe. Aho wo
ɖa. Ali kɔ wo; atɔ dzo wo. Tsɔ wo ƒugbe. Ekema nàkpɔ agblemenuku
nyuiwo, ne míewɔ nenema.
248 Azɔ, Paulo nya be nane dzɔ, eyata etrɔ yi ɖe Arabia, eye wòsrɔ̃
nu le afima ƒe etɔ̃ sɔŋ kuɖe Nubabla Xoxoa ƒe nyagblɔɖilawo katã ŋu,
alesie wogblɔ nya ɖie. Eye wòva kpɔ be Enye Nyateƒe matrɔmatrɔ.
249 Azɔ, mitsɔe sɔ kple egbe, miakpɔ, le numetoto sia si míewɔ le
hame sue sia me la ŋu: kuɖe Agudze Ɣletivi ƒe dodo le afima ŋu, bena
Kekeli gãa ɖe aɖi va, eye wòagblɔ doŋgɔ ahafia nuwo hafi woadzɔ.
Minyaa, esia nyo ŋutɔ. Gake nɔvinye osɔfo aɖe gblɔ nam be etso
abosam gbɔ. Eye nye—nyemete ŋu se egɔme o.
250 Eyata, nyemegblɔ nyaa ɖeke kuɖe eŋu vaseɖe gbeɖeka zãme, esi
numetoto aɖe dzɔ le afima le Green’s Mill, Indiana, esime Aƒetɔ la
ƒe Dɔla zɔ to xɔa me hetɔ ɖe afima, hetsɔ Ŋɔŋlɔawo ɖo kpe edzi. Ale
nua lé dzo. Ede asi yiyi me.
251 Ke eteƒe medidi wu nyitsɔ Kwasiɖagbe si va yi o, míekpɔ Yesu
Kristo ƒe dzesi madamadawo, Amekae ate ŋu atsɔ amea ɖe si mate
ŋu azɔ o, eye mete ŋu…Ka siwo ana wòali ɖe tsitre la ku le eŋu, esi
Mayos kple dɔkita nyuitɔ kekeakewo gblɔ be, “Etɔ vɔ, gbidii.” Eye
wònɔ afima ŋkuagbatɔe; tsi tre hezɔ dzo le xɔa me, henɔ eƒe kekevi
la tutum ɖiɖi atrakpuiawo, eya ate ŋu azɔ akpɔ nu ko abe amesiame
ko ene. Esia fia be Aƒetɔ Yesu si fɔ tsitre la ƒe ŋusẽe. Eyae nye ma.
Enye eyama ke etsɔ, egbe, yi ɖe mavɔmavɔ me.
252 Ekema ɖe míenye dzidzɔ mewo ƒe hatsotso aɖe egbe, be míanya
be Mawu ɖo kpe numetoto gã sia si le mía si la dzi, be míatsɔ
mía ɖokui asɔ kple Eƒe Biblia kple ŋugbedodowoa? Eyaŋuti edze
be míakpɔ dzidzɔ geɖe fũ. Eye míede dzesii, bena le ta 2 lia me la,
míekpɔe be, “Mele be míana nusiawo…Mele be míagbe be léle na
nusiawo o.” Ele be míalé nenem nuwo ɖe asi sesiẽ.

Ke aleke míele sisi ge le eŋu, ne mímelé be na ale xɔxɔ gã sia
o mahã;…

253 Nuka wɔ ge míala, le Mawu ƒe Nya ƒe kekeli la nu, ne míeva tɔ te
ɖe Ʋɔnudɔdrɔ̃ Zikpui la ŋgɔ? Màte ŋu agblɔ be, “Nyemenya vovoto
aɖeke o.” Oo, ẽ, ènyae tso. “Enyo, azɔ, Nɔviŋutsu Branham ate ŋu
ada ƒu.” Nyateƒee. Gake Mawu meda ƒu o. Eƒe Nya meda ƒu o. Ke
mibu, numa ke ŋu kpɔ ko, Biblia, si nɔ agbe le apostolowo me kpɔ la,
gale agbe ake. Oo, woayra Aƒetɔ la ƒe Ŋkɔ!
254 Ne mesusui be mexɔ ƒe blaene vɔ enyi xoxo, esusɔ vie na blaatɔ,̃
eye nye ɖekakpuime ŋkekewo nu yi, kple bubuawo; be manya be tso
esi menye ŋutsuvi sue la Ŋugbedodo yayra sia nɔ asinye, eye meɖe
gbe Ƒãe na nɔvinyeŋutsu kple nyɔnuwo; eye be makpɔ akpe nanewo
le wo dome siwo do tso viviti me, be manya be míeyina ɖe míaƒe
Aƒe Mavɔ la, le yayratɔwo gbɔ. “Eye ne anyigbadzi agbadɔ sia gbã
la,” hafi mawu mawunya gbɔgblɔ nu la, “bubu aɖe li le mía lalam.”
Aleluya! Be míanya be amewo nɔ anyi ɖe afisia de wuieve teƒeteƒewo,
siwo, ne woadzo le agbe sia me fifi laa la, hafi woatsɔ woƒe ŋutilã
kukua yi amekuku dɔwɔlawo gbɔ la, woanɔ ŋutikɔkɔe ŋutilã ma me
le gama, anɔ dzidzɔ kpɔm kple Mawu ƒe amekɔkɔe, siwo le Mawu
ƒe Ŋku me xoxo, be woanɔ agbe yi mavɔ. Kpakple kpeɖodzi blibo,
madamada be nenemae! Amen.
255 Oo, ema lawɔ be Presbiteriantɔ nado ɣli! Edzɔ Kwasiɖagbea,
alo oa? [Ƒuƒoƒea gblɔ be, “Amen.”—Tala.] Nenem mewo nye
Presbiteriantɔwo. Kakaɖedzitɔe, be woasusui nenema. Oo, meyɔ yaa
be amewo ɖo seselelãmewo o! Nukaŋutie, ne mieɖoa seselelãme ne
mieƒo bɔlu alo dae ɖe kusi me ɖe, aleke gbegbe miaɖo seselelãme
geɖe wu be mianya bena mieto ku me yi Agbe me, bena miezu
Nuwɔwɔ yeye le Kristo me mahã! Nànyae to alesi wò gbɔgbɔ kplɔa
wò te ɖa le dɔmevevi, amefuflu, kple keléle, kple xexeme nuwo katã
gbɔ. Eye wò dzi tu ɖe Kristo dzi. Emae nye wò tamesusuwo. Ema
katã ko èbuna le susu me, le wò dzi me, ŋkeke kple zã ɖesiaɖe. Ne
èyi anyimlɔƒe le zã me, heda wò asiwo ɖe megbe, alea la, ke ɖeko
nànɔ Ekafum vaseɖe esi nàyi alɔ̃ me. Ne èfɔ, le ŋdi me la, àkpɔtɔ anɔ
Ekafum. Amen. Oo, míatɔwo!
256 Medze agbagba be makafu Eyama. Le ŋdi me, míefɔna abe ga
ene me ene, nye kple Nɔviŋutsu Wood, míedoa go ŋdikanyã, yina
kadzidɔewo ƒe adegbe. Mekafu Nɛ le ati ɖesiaɖe te, si gbɔ mexɔ se
be, meva ɖo la. Nyemate ŋu akpɔ ati aɖe agbe Ekafukafu o. Mibu
eŋu, Eyae na ati ma mie. Ne mekpɔ ʋetsuvi sue xoxoe aɖe dzo va
yi la; Enya ʋetsuvi ma. “Oo,” miagblɔ be, “abunɛnya, Nɔviŋustu
Bill.” Oo, gbeɖe, menyee o. Enya afisi kadzidɔe ɖesiaɖe le. Enya afisi
kpakpaluʋui ɖesiaɖe le.
257 Nukaŋutie, gbeɖeka, Ehiã ga home aɖe, eye Wògblɔ be, “Petro,
akpa ɖe li, si mi kpeviga aɖe, fifi laa, esɔ gbɔ, de esi sinu hiã mí nu. Yi

nàda ƒu. Madɔe ɖe afima. Ɖe kpeviga ma le eƒe nume, elabena mate
ŋu azãe, na eɖokui o. Yi nàxe míaƒe nu ewolia kple adzɔ.” Amen.
258 Eye le kwasiɖa ʋeea ɖewo megbe la, mekpɔ akpa suea ɖe si
wowu wòmlɔ tsia dzi. Mi katã miese ŋutinya la. Nɔviŋutsu Wood,
kple nɔviaŋutsu kple amemawo wole afisia aɖi ɖase le eŋu. Akpa sue
la ku mlɔ afima anɔ gaƒoƒo afã, le tsia dzi, eye eƒe dɔmenuwo do to
eƒe nume. Eye Gbɔgbɔ Kɔkɔe gã la ɖiɖi va, esi Wògblɔ va yi, ŋkeke
ɖeka doŋgɔ be, “Miele lã suea ɖe ƒe tsitretsitsi kpɔ ge.” Eye le ŋufɔke
ŋdi, ewɔ vie le ɣe ƒe dzedze megbe la, míekpɔ akpa sue ma, si medidi
de alea nu o. Esime Aƒetɔ ƒe Gbɔgbɔ ɖi va, hegblɔ be, “Akpa sue, Yesu
Kristo da gbe le ŋuwò.” Eye akpa kuku ma si nɔ agba sam le tsia dzi
ade gaƒoƒo afã kloe la, gbɔ agbe heƒu tsi dzo netsɔ ko alesi wòate ŋui.
Oo, yayra na Aƒetɔ la ƒe Ŋkɔ. Ale gbegbe Wònye nukunu!
259 Mewɔ yaa be Paulo ate ŋu agblɔ be, ebena, “Enɔ Melxizedek ƒe
ɖoɖo nu.” Enye Melxizedek. “Melxizedek la ŋkeke ƒe gɔmedzedze
menɔ esi o. eye ƒewo ƒe nuwuwu menɔ esi o. Agbe ƒe gɔmedzedze alo
agbe ƒe nuwuwu menɔ esi o. Fofo alo nɔ menɔ esi o.” Eyata, Mete
ŋu nye ame bubu o. Meka amesi Wònye o, Egale agbe hã zã sia me.
Eyata, enye kpɔɖeŋu ɖeka na Agbe Mavɔ, eye ema nye Mawu tɔ.
260 Nyitsɔ fiẽ esime míenɔ dze ɖom la, nɔviŋutsu aɖe mete ŋu se
Mawu ƒe trinita gɔme o, kple alesi míenɔ nu ƒom kuɖe eŋu la me o.
Alesie Yesu tsitre ɖe afima, Ŋutsu aɖe, si xɔ abe ƒe blaetɔ̃ ko. Eye
Wògblɔ be…

Amewo gblɔ be, “Oo, mía fofowo ɖu mana le gbeadzi.”
261 Eɖo ŋu be, “Ke wo katã, tim, woku.” Gake Egblɔ be, “Nyee nye
Agbe Bolo ma si tso Mawu gbɔ va le Dziƒo, bena ame naɖui eye
magaku o.”
262 “Oo,” wogblɔ be, “mía fofowo no tso Agakpe la me le gbeadzi.”
263 Egblɔ be, “Nyee nye Agakpe Ma.” Ŋutsu aɖe si xɔ ƒe blaetɔ̃ ko.
Ebe, “Abraham dzɔ dzi be yekpɔ Nye ŋkeke.”
264 “Tsyoo,” ebe, “azɔ ɖe Èdi be yeagblɔ nam be Yètsi wu Abraham
hã, evɔ Mèxɔ ƒe blaatɔ̃ haɖe o, eye nèle gbɔgblɔm bena Yèkpɔ
Abraham amesi ku ƒe alafa enyi esi mahã? Míenya bena gbɔgbɔvɔ̃ le
Mewò. Èdze aɖaʋa.” Eyae nye nusi…Eyae nye gbɔgbɔvɔ̃ ƒe gɔmeɖeɖe,
“amesi dze aɖaʋa.” Ebe, “Gbɔgbɔvɔ̃ le mewò, Wò tagbɔ gblẽ.”
265 Egblɔ bena, “Hafi Abraham nadzɔ la, MELI.”
266 Eyae nye Amesi nye. Menye ame gbɔlo ko ye o, nenema ke Menye
nyagblɔɖila ko o. Enye Mawu, Mawu si le anyi ŋutilã ƒe amekpotia
me woyɔ be “Yesu,” Mawu ƒe Vi si va zu ŋu—ŋutilã. Numa tututue
nye Amesi Wònye.

267 Azɔ, míele Ekpɔm le afisia, bena le akpa mamlea azɔ, le ta 2 lia
ƒe nuwuwu la, esi gbɔ medi be maɖo, adze egɔme kple kpukpui 16
lia, alo kpukpui 15 lia.

Eye wòaɖe amesiwo katã nɔ kluvinyenye me…to vɔvɔ̃ na ku
me—na ku me le woƒe agbenɔɣiwo katã me la.
Eyae nye nusi eyama Yesu wɔ, bena Eva be yeaɖe amewo tso

kluvinyenye me, siwo le vɔvɔm̃ na ku le woƒe agbenɔɣiwo katã me.
268 Azɔ mehiã be woavɔ̃ na ku o. Azɔ, tsã ɖe, míevɔña; míawo,
mía dometɔ ɖeke medina be yeaku o, nusi míeyɔna be, ku. Gake ɖe
mienya bena ne wogbugbɔ ame dzi la magate ŋu aku oa? [Ƒuƒoƒea
gblɔ be, “Amen.”—Tala.] Aleke Agbe Mavɔ ate ŋu anɔ esi eye
wòagaku? Mate ŋu awɔe o. Nu ɖeka sia enye ku, nyagbe ku, gɔme
enye “kaklã.” Azɔ amea klã ɖa tso míaƒe ŋkukpɔƒe. Gake ele Mawu ƒe
Ŋku me ɖaa, eye wòanɔe ɖaa. Eyata, ku menye nu sesẽ o. Ku nye nu
dzeani aɖe. Ku enye nusi kplɔ mí yina ɖe Mawu ƒe Ŋku me.
269 Gake azɔ, edze ƒã be, mí, amegbetɔwo, míezɔna le nu doviviti
siawo me le afisia, míe—míesea egɔme abe alesi dze o. Eye, edze ƒã
be, ne ku ƒe blanuilélewo va mía dzi la, ewɔna be amekɔkɔe kekeake
le mía dome hã vɔña hesina. Ena be Mawu ƒe Vi la gblɔ be, “Ne kplu
sia ate ŋu ato ŋunye la?” Enye nu dziŋɔ̃ ŋutɔ. Migase egɔme baɖa o.
Elabena míe…Enye nuvɔ̃ ƒe tohehe, eyae ku nye, eye ele be wòanye
nu dziŋɔ.̃

Gake ne míate ŋu akpɔ nu le xɔmetsovɔ la godo, ɖaa la, afimae
nua le. Woakafu Aƒetɔ la! Le xɔmetsovɔ la godo ko, afimae ame di be
yeakpɔ fiẽ sia. Anna Mae Snelling sue la kple ame kemeawo wonɔa ha
ɖe dzim le afisia be, “Aƒetɔ, Na be Makpɔ Ɣeyiɣime Tsovɔ la godo.”
Amesiame dina be yeakpɔ esia.
270 Azɔ, azɔ afisiae míeɖo, le kpukpui 16 lia me. “Elabena vavã
la Etsɔ…”

Elabena vavã la menye, mawudɔlawo wòva xɔxɔ ge na o; ke
boŋ Abraham ƒome wova xɔxɔ ge na.

271 Oo, míedi be míagatɔ te ɖe esia dzi ake azɔ. Azɔ míegbɔna be
míakpɔ…Elabena, ta 3 lia ƒe akpa gbãtɔ la, eƒe akpa mlɔetɔa, de nu
“sabat ƒe ŋkeke ma me,” si li na Kwasiɖa si gbɔna.
272 Azɔ milé ŋku ɖe eŋu.

…eya metsɔ…mawudɔlawo ƒe dzɔdzɔme o;…
Azɔ, ameka enye “Eya,” si ŋu wòle nu ƒom le? Kristo. Ameka enye

Kristo? Mawu, Mawu ƒe Logos la.
273 Azɔ mina maɖe esia me ake, ale be miaka ɖe dzi. Mawu menye
Mawu etɔ̃ o. Mawu ƒe trinita la le Ɖeka. Fofo, Vi, Gbɔgbɔ Kɔkɔe,

mefia be Mawu vovovo etɔẽ li o. Ne nenee la, míanye trɔs̃ubɔlawo.
Numatae Yudatɔwo mate ŋu ase egɔme o. Womefiae kpɔ le Biblia me
o. Azɔ, wofianɛ le Katoliko hamea me, madamadae, afimae etɔñyenye
ƒe nyɔnyrɔ̃ dzɔ tso.
274 Le Afrika la wonyrɔã ame zi etɔ̃ atsɔ mo abu: zi ɖeka na Mawu
Fofo la; zi ɖeka na Mawu Vi la; zi ɖeka na Mawu Gbɔgbɔ Kɔkɔe la.
Azɔ, ema nye vodada. Nufiafia aɖeke mele nenema le Biblia la me o.
Mikpɔea?
275 Ke azɔ, eyae nye—eyae nye nusi wofiana. Eto Luther dzi va; tso
Luther dzi, ɖo Wesley dzi; heɖiɖi yi agbenɔɣiawo me alesi wova le
yiyimee. Gake esia menye Biblia ƒe nufiafia kpɔ gbeɖe o. Vodada ko
wònye ɖaa, tso esime wòdze egɔme.
276 Azɔ, ekema, Mawu nɔ anyi le gɔmedzedzea me. Hafi kekeli aɖe
ava nɔ anyi la, hafi atom aɖe ava nɔ anyi, hafi ɣletivi aɖe nava nɔ
anyi, hafi nusiwo wokpɔna ƒe ɖesiaɖe nava nɔ anyi la, Mawu yɔ
xexea. Ke le Numa me la naneke meli wu dzadzɛnyenye o: lɔlɔ̃ dzadzɛ,
kɔkɔenyenye dzadzɛ, dzɔdzɔenyenye dzadzɛ. Enye Gbɔgbɔ. Eyɔ yame
ƒuƒlu la katã tso Mavɔmavɔ me, afisi míate ŋu akpɔ Eƒe goglome le o.
Eƒo nusianu si míate ŋu asusu kpɔ la ta sãa.
277 Sigbe to ahuhɔẽ ma me, míate ŋu akpɔ ya—yame de kekeli ƒe ƒe
milion alafa ɖeka kple edzivɔwo. Mibu eŋu kpɔ. Kekeli ƒe ƒe milion
alafa ɖeka le yame. Ke kekeli—kekeli zɔa mɔ sigbe agbadroƒe akpe
enyi le aɖabaƒoƒo ɖeka me. Eye kekeli ƒe ƒe milion alafa ɖeka sinu le
yame…Mibu eŋu kpɔ agbadroƒe milion sinu ema ate ŋu anye. Miate
ŋu axlẽe gɔ̃ hã o. Miate ŋu atsɔ gbaka asieke tɔ aƒo xlã Jeffersonville,
eye kokoko la miate ŋu aflii ɖe agbadroƒewo ƒe agbadroƒe me o. Mibu
eŋu kpɔ. Eye le esiawo godo la ɣletiviwo kple yamenyigbawo kpɔtɔ
li. Ke Mawu, hafi wo dometɔ aɖe nava nɔ anyi la, Eya li. Mikpɔea?
278 Ke azɔ Logos si do go tso Mawu me, esie nye—nye Logos la, nusia
katã de asi ŋu—ŋutilã ƒe nɔnɔme xɔxɔ me. Eye ŋutilã ƒe nɔnɔme sia
woyɔe, le agbalẽnyalawo ƒe nufiafia me be, Logos, Logos la si do
go tso Mawu me. Le nyagbe bubuwo me, ne—ne woakpɔ nyagbe
nyuitɔ nɛ la, enye nusi míeyɔna be teofania. (Teofania nye amegbetɔ
ƒe ŋutilã si ŋuti wokɔ.) Menye kple ŋutilã kple ʋu tututu abe alesi
wòanɔ le eƒe ŋutikɔkɔe ƒe ɖoƒe la ene o, gake enye amegbetɔ ƒe ŋutilã
ƒe nɔnɔme aɖe si meɖua nu, alo noa nu o, ke boŋ enye—enye ŋutilã,
ŋutilã si le mía lalam kasia míenya dzo le esia me ko. Azɔ, le eme
afima la, míegena ɖe ŋutilã ma me. Eye ŋutilã ma ƒomevi mee Mawu
nɔ, elabena Egblɔ be, “Mina míawɔ ame ɖe míaƒe nɔnɔme nu ne
wòaɖi mí.”

279 Evɔ, ame nɔ ŋutilã ma me la, eɖu tɔmelãwo katã, kple xewo
katã, kple—kple gbemelãwo katã dzi. “Eye esi amea ɖeke meli aŋlɔ
anyigba o la,” Mose II ta 2. Ewɔ atsu kple asi, gake amea ɖeke meli
si aŋlɔ anyigba o.

Ale Mawu wɔ ame tso anyigba ƒe ʋuʋudedi me. Ewɔ asiwo nɛ
abe—abe amekese tɔ ene. Ewɔ afɔwo nɛ abe sisiblisi tɔ ene. Enae,
Ewɔe, ɖe nɔnɔme la nu. Ke anyigbadzi ŋutilã sia le lã ƒomea ƒe
nɔnɔme nu, eye wowɔe kple nuwɔnu ɖeka ƒomeviwo. Wowɔ wò
ŋutilã kple nu ɖeka ƒomevi mawo abe sɔ tɔ ene, alo avu, alo nu
ɖesiaɖe tɔ ene. Wowɔe kple kalxium, akaŋ, petro, dzɔdzɔme kekeli.
Menye ɖeko ènye…Ŋutilãwo katã nenema la menye ŋutilã ƒomevi
ɖeka o; enye ŋutilã vovovo, gake wowɔe tso anyigba ƒe ʋuʋudedi me
afisi wòdzɔ tso.

Gake, vovototo si le lã kple ame dome enye be, Mawu tsɔ luʋɔ
de ame me, eye Metsɔe de lã me o. Elabena, luʋɔ si nɔ ame me lae
nye teofania ma.

Oo, me—me, nyemele esia gbɔ ɖo ge gbeɖe o…nusɔsrɔ̃ sia, gake
ele be maɖo esia gbɔ.
280 Mikpɔ ɖa. Miɖo ŋku dzi esime Petro nɔ gaxɔ me, eye Aƒetɔ ƒe
Dɔla va ʋu ʋɔtru la?
281 Míenɔa yiyim le fiase gã me le afisia, nyitsɔ aɖe, eye ʋɔtru la ʋu
le mía ŋgɔ. Megblɔ be, “Minyaa, esia nɔ Biblia me gbã.” Mikpɔea?
Azɔ, ʋɔtru, si trona, ʋu le eɖokui si.
282 Eye esi Petro do go la, ezɔ to dzɔla siawo ŋu, woƒe ŋku gba ɖe
eŋu. Eto dzɔla emetɔ ŋu, egodotɔ ŋu, ge ɖe xɔxɔnu la, to gli la me,
ɖo mɔdodo dzi. Ke wo dometɔa ɖeke menya amesi wònye o. Eye
wometsɔ ɖeke…Wosusu be dzɔla bubu aɖe wònye alo nane. Wo…
Eto wo ŋuti yi, eye ʋɔtru la ʋu le eɖokui si, eye esi wòdo go la, egatu
ɖe emegbe. Ke esi wòɖo xexe afima la, esusu be drɔẽ kum yele. Eye
wòyi ɖe John Mark ƒeme, afisi wole gbedodoɖa takpekpe wɔm le.
Eye wòƒo ʋɔa…[Nɔviŋutsu Branham ƒo nyagblɔti dzi. Nyaƒoka la ɖi
ƒuƒlu—Tala.]…be wòanɔ mia dome.
283 Oo, Edzeani ŋutɔ. Enyo ŋutɔ.

Azɔ, oo, womewɔ eya ɖe mawudɔla ƒe nɔnɔme me o; gake
exɔ…Abraham ƒe ƒome. Mawu zu Abraham ƒe nuku.

284 Azɔ, ne ɣeyiɣi le mía si, be míatrɔ yi megbe afia alesi Wòwɔe
le Nubabla la me la! Mise meɖe gbeƒã le eŋu, zi geɖe, alesi wotsɔ lã
mawo hemã wo me ɖe akpa eve, hetsɔ peplelu kple ahɔñɛ de eme.
Emegbe ekpɔ, hede dzesi dzudzɔ via ɖe, ŋɔdzi yibɔ aɖe, ku. Eyome
la, kpodzo aɖe tu dzudzɔ, dzota. Gake, le emawo godo la Kekeli ɣi
suea ɖe va yi. Eye ɣi sue ma si to vɔsa si womã la ƒe akpa ɖesiaɖe

dome la, fia nusi wɔ ge Wòala. Ke Eka ataŋ, le esime Wòwɔ esia, eye
Wòŋlɔ Nubabla aɖe, si fia nusi wɔ ge Wòala.
285 Ke Eyama, Yesu Kristo, va anyigba dzi; Mawu, Immanuel, “Mawu
le ŋutilã me.” Eye le Kalavaria la, wodze Eyama ɖe eve. Eye Eƒe
Gbɔgbɔ trɔ va Hame la dzi. Ke Eƒe ŋutilã la wokɔe ɖe dzi eye wòbɔbɔ
nɔ Mawu ƒe Fiazikpui dzi.

Mawu ƒe Fiazikpui! Amesi le Fiazikpui la dzi la nye Ʋɔnudrɔl̃a.
Míenya nenema. Enyo, afika Ʋɔnudɔdrɔ̃ la le? Fofo la tsɔe na…
Medrɔã ʋɔnu amea ɖeke o. Ke Fofo la tsɔ ʋɔnudɔdrɔ̃ la katã na Vi
la. Ekema Eyae wònye. Eye Eƒe Agbe nye Nunɔla Gã, si nɔ anyi ɖe
afima kple Eya Ŋutɔ ƒe ŋutilã, abe vɔsasa ene, be wòaxɔ nya ɖe míaƒe
emeʋuʋuwo nu. Amen. Nɔviŋutsu, ema tsɔ nane de mewò.
286 Mide dzesi be, “Eva xɔxɔ ge na Abraham ƒe Ƒome la.” Ezu Ame.
Mawu, si trɔ zu ŋutilã le mía dome, be yeaɖe mí. Le nyagbe bubuwo
me la, Mawu zu nuvɔ,̃ bene mí nuvɔw̃ɔlawo míate azu Eyama ƒe
gomekpɔlawo. Ke ne míekpɔ gome le Eyama me la, míekpɔ gome
le Eƒe…Míenye ɣeyiɣime-mewo, ƒe blaadre. Ke Mawu ɖi va zu mía
dometɔ ɖeka, ƒe blaadre, ko hena ɣeyiɣi si Wòɖo ɖi, bena míate ŋu
akpɔ gome le Eƒe Agbe Mavɔ la me. Ke ne wogbugbɔ mí gadzi la,
míezu Mawu ƒe viŋutsuwo, kple vinyɔnuwo, eye Agbe Mavɔ le mía
si, eye míele tsɔtsrɔ̃ ge akpɔ o.

Oo, Ɖela yayra kae—kae—kae nye si! Oo, mɔnua ɖeke meli be
woaŋlɔe o. Mɔnua ɖeke meli woaɖe egɔme o. Egbɔ emeɖeɖe katã ŋu.
Amea ɖeke mate ŋu aɖe eme alesi gbegbe Wòkɔkɔ o. “Ale gbegbe
Nèlolo! Ale gbegbe Nèlolo!” ele teƒe.

Eyata ele nɛ be wòaɖi Nɔviawo le nuwo katã me,…(Mibu
eŋu kpɔ.)…bene wòatrɔ zu nunɔla gã nublanuikpɔla kple
nuteƒewɔla le Mawu ƒe dɔwo katã me,…(Miɖo to esia.) …bene
woalé avu le…dukɔ la ƒe nuvɔ̃ ta.
Bene wòalé avu, azɔ la, Mawu, si nya dzɔdzɔenyenye la, ele

be wòatrɔ zu madzɔmadzɔnyenye, be wòaɖɔe se kpɔ nusi wònye
be wòanye nuvɔw̃ɔla, be wòatrɔ yi, to “avuléle me,” eye wòakpɔ
nublanui na dukɔ la.
287 Kpukpui si kplɔe ɖo la, miɖo Toe le afisia.

Elabena esi wò kpe fu…
288 Mawu mate ŋu akpe fu le Gbɔgbɔ me o. Ele be wòatrɔ zu ŋutilã,
be wòase dɔléle ƒe vevesese, be wòase nudzodzrowo ƒe tetekpɔ, be
wòase nuhiãme ƒe tetekpɔ, be wòase dɔwuame ƒe tetekpɔ, be wòase
ku ƒe ŋusẽ. Ale be Wòate ŋu atsɔe ɖe Eɖokui dzi atsi tre ɖe Gbɔgbɔ gã
Yehowa ƒe Ŋku me, Gbɔgbɔ la, menye Ame o; Gbɔgbɔ la, be wòaxɔ
nya ɖe akɔ na agbe sia. Ke Yesu dro numa, bene wòate ŋu awɔ avuléle

ɖe mía nu, elabena Enya alesi wòvena. Ne èdze dɔ la, Enya alesi èle
sesem. Ne wote wò kpɔ la, Enya alesi èle sesem.
289 Azɔ, ɖe miede dzesi kpɔ ne míele akɔ dam na dukplɔla, agbledela
ɖesiaɖe da akɔ na dukplɔla si nye agbledela kpɔ, elabena enya alesi
gbegbe agbledela ƒe agbe sesẽ. Mikpɔea? Edi amea ɖe si ase nu gɔme.
290 Eye hafi Mawu nate ŋu ase egɔme la (Eyama si nye Kɔkɔenyenye
gã ma, aleke Wòate ŋu ase egɔme esime Wòbu fɔ ame vɔ? Kpakple
Eƒe kɔkɔenyenye la, Ebu fɔ ame.), eye mɔnu ɖeka si Wòate ŋu anya
gbeɖe alesi wòatso afia na ame enye bena wòazu ame.
291 Eye Mawu do vɔvɔl̃i ɖe ɖetugbui leaƒe dzi eye wòdzi ŋutilã aɖe,
menye Yudatɔ ƒe ʋu o, menye Trɔs̃ubɔla ƒe ʋu o, gake Eya Ŋutɔ ƒe
Ʋu. Mawu wɔ Ʋu, gbɔdɔdɔ aɖeke kura mele eme, kura o, gbɔdɔdɔ
ƒe dzodzro kura o. Eye Ʋu ƒe Agbekui sia, si wowɔ ɖe nyɔnu sia ƒe
vidzidɔ me la, dzi Vi aɖe. Eye esime Yohanes Amenyrɔl̃a nyrɔ̃ Eyama
la, Yohanes gblɔ be, “Meɖi ɖase, be mekpɔ Mawu ƒe Gbɔgbɔ (abe
ahɔnɛ ene) ɖi va henɔ Eyama dzi.”
292 Mewɔ yaa be Yesu ate ŋu agblɔ, bena, “Wotsɔ ŋusẽ siwo katã le
Dziƒo kple anyigba dzi la de asi Nam o.” Mawu kple amegbetɔ wozu
Ɖeka. Dziƒowo kple anyigba kpla asi kɔ na wo nɔewo, ke Eyae nye
Amesi ate ŋu awɔ avuléle ɖe míaƒe nuvɔw̃o ta. Susu ma tae, le Eƒe
Ŋkɔ me, dɔyɔyɔ vana eme. Enya wò vevesesewo.
293 Mise ha xoxoe, sue sia kpɔa?

Yesu nya veve si sem nèle la, Eya ate ŋu aɖe wò
eye Wòayɔ dɔ wò;

Tsɔ wo agbawo na Aƒetɔ nàgblẽe ɖe afima.
Esɔ gbe. Enyae.

Ne vevesesewo wu wò ŋutilã, eye míate ŋu akpɔ
dɔyɔyɔ o la,

Ɖo ŋku dzi ko be Mawu le Dziƒo ɖoa gbedodoɖa
ŋu;

Yesu nya veve si sem nèle la, Eya ate ŋu aɖe wò
eye Eya ate ŋu ayɔ dɔ;

Tsɔ wò agbawo na Aƒetɔ ko eye nàgblẽe ɖe afima.
294 Numa katã ko Wòbia, “Gblẽe ɖe afima ko.” Nukaŋutie? Eyae nye
wò Nunɔla Gã si tsi tre ɖe afima, si nya alesi sem nèle. Eye Enya alesi
wòagbugbɔ alé avu na wò agbɔe va amenuveve gbɔ, kple alesi wòatrɔ
wò gbɔe va lãmesẽ me. Enya nusianu kuɖe eŋu, Ekpe fu. Ne mèkpɔ
teƒea ɖeke ada wò ta ɖo o la, Eya hã kpɔe nenema ke. Ne awu ɖeka
koe le asiwò àɖɔli la, Eya hã kpɔe nenema ke. Ne woɖu fewu le ŋuwò,
heti wòyome la, Eya hã kpɔe nenema ke.

295 Miɖo to kpukpui susɔea azɔ. Esɔ gbe.

…ate ŋu axɔ na amesiwo wotena kpɔna.
Alo, le nyagbe bubuwo me, Ate ŋu axɔ na amesiwo, ate ŋu

akpe ɖe amesiwo, ate ŋu awɔ amesiwo…ate ŋu atrɔ dɔme ɖe wo ŋu.
Elabena, Mawu Ŋutɔ va zu ame, ale be wòate ŋu ase veve.
296 Miɖo ŋku dzi, nyitsɔ zãme, ɖe míefiã nu kuɖe ema ŋu oa? Alesi
Mawu wɔ be…Ti aɖe le ku me, vɔvɔd̃onu aɖe le eme. “Woƒe ŋkekewo
katã la wonɔ kluvinyenye me le ku sia ŋuti.” Ke emegbe Yesu va, bena
Yeate ŋu aɖe ku ƒe ti la ɖa.

Eye esi Wònɔ toa liam la, miɖo ŋku alesi medo sɔliea? Dzesi dzĩ
sue mawo le Eƒe awu me tobatoba, eye ɣeyiɣia ɖe megbe ko la wo
katã keke zu dzesi gã ɖeka, ke egba Ʋu ɖe Eŋu keŋ. Eƒe ŋutilã sue,
gbɔdzɔ sia, Magate ŋu ayi ŋgɔ fũ o, eye Wòdze anyi. Simon Kirenetɔ,
ameyibɔ la, kpe ɖe Eŋu tsɔ atitsoga la lia to la.

Ke esime woklã Eyama ɖe ati ŋu, eye Wòdo ɣli bia tsi. Ame
ɖesiaɖe si ŋu ʋu le tsatsram le la biaa tsi.
297 Miɖo ŋku dzi alesi megblɔ mawunya nyitsɔ zã me “Zinɔ, zinɔ ƒe
veme ƒu ɖe tɔʋu ŋu, nenem nye luʋɔ ƒe veme ƒu ɖe Ŋuwò, O Mawu”?
Ne zinɔ xɔ abi eye wògale agbe, ʋu le kɔkɔm le eŋu la, ele nɛ be
wòakpɔ tsi alo wòaku.
298 Woda tum, le agble me afima, esime mexɔ ƒe wuiene. Eye memlɔ
anyi. Nye atawo gbã le ŋunye, sigbe hamburger ene, mexɔ tukpe
lolome 12 tɔ. Eye menɔ ɣli dom nɔ tsi biam, “Oo, minam tsi mano!”
Meku kpaɖi; nye nuyiwo ku kpaɖi.
299 Nye evelia ʋu du yi ɖe tsiʋe xoxoa ɖe, si me kokovi ƒomevi
ɖesiaɖe le, tsiƒaƒã. Nyemefɔ le me nusi wònye o. Eye wònyrɔ̃ eƒe
kuku ɖe eme wòɖo tsi, eye wòlé nye nu hekee, eye wòfiã eƒe kuku la
nenema, ɖe nye nu me. Ẽ ɖe, ehiã be makpɔ tsi.
300 Ʋu nɔ dzadzam le eŋu. Egblɔ be, “Mina Tsim mano.” Eye wotsɔ
ahatsitsi ɖo akutsa nu Nae, ke Egbe esia, egbe enono. Enye Mawu
ƒe Alẽvi si nɔ kukum ɖe mía teƒe, be woahe avuléle vɛ na amegbetɔ.
Nuka wònye? Dziƒo Mawu la.
301 Billy Sunday gblɔ kpɔ, bena, “Le ati sue ɖesiaɖe me la
Mawudɔlawo dze ɖe wo me, nɔ gbɔgblɔm be, ‘Nàhe Wò asi le ka me
ne nàfia Wò asivi ɖoɖa ko, Míatrɔ nɔnɔme la.’”
302 Kɔnyilawo wɔtsomiwɔla kutsu mawo ƒe hatsotso, si woyɔ be
agbalẽnyala gãwo D.D., kple Ph. D., wozɔ ɖo Egbɔ gblɔ bena, “Azɔ,
ne wòenye Mawu Vi la, èɖe ame bubuwo, màte ŋu aɖe ɖokuiwò o,
ɖi le atitsoga la ŋu, eye míaxɔ dziwò ase.”

303 Womenya bena ɖe yewole Ekafum o. Ate ŋu aɖe Eɖokui dzro faa.
Ke ne Eɖe Eɖokui la, Mate ŋu aɖe ame bubuwo o. Eyata, Etsɔ Eɖokui
na. Woayra Eƒe Ŋkɔ. Etsɔ Eɖokui na, bena nye mate ŋu akpɔ ɖeɖe eye
wò nàte ŋu akpɔ ɖeɖe. Oo, lɔlɔ̃ manyagblɔ kae nye si!
304 Mele be wòadze dɔ o. Ŋutilã xɔasi ɖetugbui leaƒetɔ dzidzi ma
mele be wòadze dɔ o. Gake Ezu dɔnɔ, bena Wòate ŋu anya alesi yeaxɔ
nya ɖe nunye ne medze dɔ.
305 Mele be ɖeɖi nate ŋuwò o, gake ɖeɖi te Eŋu. Mexlẽ nu kuɖe
eŋu gbeɖeka le ŋutinya suea ɖe me, nyemenya ne enye nyateƒe alo
menyee o. “Esime Wòfɔ Nain ƒe ŋutsuvi ma le afima, tso amekukuwo
dome la, Ebɔbɔ nɔ anyi ɖe agakpe aɖe dzi henɔ ŋeŋẽm ɖe taɖuame
ta,” elabena ele be Wòatsɔ míaƒe dɔlélewo.
306 Ele be Wòatsɔ míaƒe nuvɔ,̃ eye le afima la Eku, le Kalvaria esime
ku ƒe anyi ma nyaƒo eƒe ti ɖe eme la. Ame ɖesiaɖe nya be, ne anyi
ƒo eƒe ti ɖe eme la, magate ŋu ate ame ake o. Ne anyi la dzo dzo alo
nudzodzoe ɖesiaɖe si te ame, ne eƒo eƒe ti ɖe eme la, ti la hona ɖe
eme. Ekpɔtɔ nye anyi gake ti mele esi o. Nu ɖeka si wòate ŋu awɔ
koe nye be ate gbe anɔ ɣli dom.
307 Eyae nye nu ɖeka si ku ate ŋu awɔ na xɔsetɔ, enye be anɔ hoo
sɔgbɔ wɔm. Gake, aleluya, woayra Aƒetɔ la ƒe Ŋkɔ, Eƒo ku ƒe ti ma ɖe
Eya Ŋutɔ ƒe ŋutilã me. Immanuel wɔe. Efɔ ake, le ŋkeke etɔãgbe, ʋuʋu
ti ma ƒu gbe le afima, eye enye makumaku fiẽ sia. Eye Eƒe Gbɔgbɔ le
xɔ sia me, ke Eɖo kpe Eɖokui dzi be yele agbe le mía dome. Eyae nye
míaƒe Mesia la. Eyae nye míaƒe Ɖela yayra la. 

